
TIJORAT BANKLARINING BARQARORLIGINING 
MAMLAKAT IQTISODIYOTIDAGI O‘RNI

To‘rayeva O‘g‘iloy G‘iyosovna
Toshkent davlat iqtisodiyot universiteti

Moliya fakulteti talabasi

Dilmurodov Jurabek Ulug‘bek o‘g‘li
Toshkent davlat iqtisodiyot universiteti

Raqamli iqtisodiyot va axborot texnologiyalari fakulteti talabasi

Ilmiy rahbar: 
Mirzayev Mirza Abdullayevich

Annotatsiya: Ushbu maqolada tijorat banklarining barqarorligining mamlakat iqtisodiyotiga ta’siri o‘rganilgan. Bundan 
tashqari, banklarning barqarorligini ko‘rsatadigan turli xildagi ko‘rsatkichlar formulalari bilan berilgan. Statistik ma’lumotlar 
asosan 2024-yil bo‘yicha ko‘rsatilgan . Bank barqarorligi iqtisodiy o‘sishni ta’minlash, real sektorni uzluksiz moliyalashtirish 
hamda moliyaviy xavfsizlikni mustahkamlashning muhim omili sifatida ko‘rib chiqiladi. Tadqiqot jarayonida tijorat banklari 
barqarorligini baholashda qo‘llaniladigan asosiy ko‘rsatkichlar va ularning iqtisodiy mazmuni yoritib beriladi. Kapital 
monandligi, likvidlik darajasi, aktivlar sifati va kredit portfeli holatiga alohida e’tibor qaratiladi. Shuningdek, bank risklarini 
samarali boshqarish tizimining barqarorlikka ta’siri tahlil qilinadi. Maqolada bank tizimi beqarorligining iqtisodiyotga salbiy 
oqibatlari ham ilmiy jihatdan asoslab beriladi. Tadqiqot natijalari tijorat banklari faoliyatini takomillashtirish va mamlakat 
iqtisodiy barqarorligini mustahkamlash bo‘yicha amaliy tavsiyalar ishlab chiqishga xizmat qiladi.

Kalit soʻzlar: kapital monandligi, kapitallashish darajasi, bozor tavakkalchiligi, trast, depozitar operatsiyalari, bank 
barqarorligi, jamg‘arma, kredit portfeli, aktivlar qiymati.

Abstract: This article studies the impact of the stability of commercial banks on the country's economy. In addition, 
various indicators indicating the stability of banks are given with formulas. Statistical data are mainly presented for 2024. 
Bank stability is considered an important factor in ensuring economic growth, continuous financing of the real sector, 
and strengthening financial security. The research process highlights the main indicators used to assess the stability 
of commercial banks and their economic content. Particular attention is paid to capital adequacy, liquidity level, asset 
quality, and the state of the loan portfolio. The impact of an effective banking risk management system on stability is 
also analyzed. The article also scientifically substantiates the negative consequences of banking system instability on 
the economy. The results of the research serve to develop practical recommendations for improving the activities of 
commercial banks and strengthening the country's economic stability.

Key words: capital adequacy, level of capitalization, market risk, trust, depository operations, bank stability, savings, loan 
portfolio, asset value.

Аннотация: В данной статье исследуется влияние стабильности коммерческих банков на экономику страны. Кроме 
того, приводятся различные показатели стабильности банков с формулами. Статистические данные представлены 
в основном за 2024 год. Стабильность банков рассматривается как важный фактор обеспечения экономического 
роста, непрерывного финансирования реального сектора и укрепления финансовой безопасности. В процессе 
исследования выделены основные показатели, используемые для оценки стабильности коммерческих банков, 
и их экономическое содержание. Особое внимание уделяется достаточности капитала, уровню ликвидности, 
качеству активов и состоянию кредитного портфеля. Также анализируется влияние эффективной системы 
управления банковскими рисками на стабильность. В статье также научно обосновываются негативные 
последствия нестабильности банковской системы для экономики. Результаты исследования служат основой для 
разработки практических рекомендаций по совершенствованию деятельности коммерческих банков и укреплению 
экономической стабильности страны.

Ключевые слова: достаточность капитала, уровень капитализации, рыночный риск, траст, депозитарные операции, 
устойчивость банка, сбережения, кредитный портфель, стоимость активов.

K I R I S H
Bugungi kunda tijorat banklari iqtisodiyotning muhim qon tomiri va ularning mamlakat iqtisodiyotidagi 

o‘rni beqiyos hisoblanadi. Shu nuqtai – nazardan kelib chiqib, banklar yuridik va jismoniy shaxslarning pul 
mablag‘larini akkumlyasiya qilish va uni tavakkalchilikni o‘z zimmasiga olgan holda joylashtirib yuqori foyda 
olishga intiladi. Banklar tomonidan ajratilgan kreditlar va boshqa aktiv operatsiyalar natijasida shakllangan 
aktivlar banklarning asosiy daromad manbai bo‘lib hisoblansa, ikkinchi tomonidan ushbu mablag‘lar qarz 
oluvchi sub’yektlarning biznesini rivojlantirishda muhim ahamiyat kasb etadi [6]. 

Tijorat banklari xalqaro savdoni osonlashtiradigan akkreditivlar va bank kafolatlari kabi savdoni 
moliyalashtirish xizmatlarini taqdim etadilar. O‘zbekistonda tijorat banklari moliyalashtirishdan tashqari moliyaviy 
inklyuzivlikni rivojlantirishda ham muhim rol o‘ynaydi. Ular barcha daromad darajasidagi jismoniy shaxslarga, 
jumladan, omonat hisobvaraqlari, debet kartalari va shaxsiy kreditlar uchun bir qator moliyaviy mahsulotlar 
va xizmatlarni taklif etadi. Bu mamlakatda moliyaviy savodxonlik va inklyuzivlikni rivojlantirishga yordam 
beradi. Tijorat banklari ham aholi va tadbirkorlik subyektlarining jamg‘armalarini jalb etish orqali iqtisodiyotning 
yuksalishiga salmoqli hissa qo‘shmoqda. Ular ushbu mablag‘larni birlashtiradi va ularni iqtisodiyotning turli 
tarmoqlariga sarmoya kiritish uchun ishlatishga imkon beradi. Bu iqtisodiy o‘sish va rivojlanishni rag‘batlantirishga 
yordam beradi [4].

O‘zbekiston Respublikasi Markaziy Bankining 2015-yil 6-iyulda 2693-sonidagi “Tijorat banklari kapitalining 
monandligiga qoʻyiladigan talablar toʻgʻrisida”gi nizomida tijorat banklarining barqarorligini belgilovchi barcha 
ko‘rsatkichlar, ularning talab darajasi belgilab qo‘yilgan [1]. 

M A V Z U G A  O I D  A D A B I Y O T L A R  S H A R H I
Shunisi ma’lumki, tijorat banklarining faoliyati, barqarorligi iqtisodiyotga to‘g‘rida-to‘gri ta’sir qiladi. Tijorat 

banklarining barqaror bo‘lishi ularning mamlakatdagi jismoniy va yuridik shaxslarga ko‘rsatadigan xizmatlari 
sifatini, aholi ishonchini belgilab beradi, ya’ni banklar qanchalik barqaror ko‘rsatkichlarni ko‘rsataversa, 
shuncha ularga nisbatan aholi ishonchi ortadi va bank xizmatlaridan foydalana boshlaydi. Aksincha, bank 
barqarorligi pasayib, bankrot holatga yaqinlashaversa, aholi omonat (deposit) qo‘yishdan cheklanadi, kredit 
olishga qo‘rquv paydo bo‘ladi. Bankning barqarorligini o‘lchaydigan bir nechta ko‘rsatkichlar bor va ulardan 
eng ahamiyatlilardan biri bu bank kapital monandligi ko‘rsatkichi (CAR)dir. Bu ko‘rsatkich bank kapitalining xavf 
darajasi inobatga olingan aktivlarga nisbati. Ya’ni, bank kapitali xavflarni qoplashga yetadimi yoki yo‘q, shuni 
ko‘rsatadigan ko‘rsatkichdir. Bu kapitallashishning yanada professional xalqaro mezoni bo‘lib, Basel standartlari 
asosida hisoblanadi va quyidagi formula orqali aniqlanadi [1]: 

CAR=(Regulyativ kapital/TAUS)*100
Bu yerda: TAUS- tavakkalchilikni hisobga olgan aktivlarning umumiy summasi
TAUS quyidagi formula orqali aniqlandi: TAUS= BBA+OT+BT
Bu yerda: BBA- tavakkalchilikni hisobga olgan balans+balansdan tashqari aktivlar (chegirmalardan so‘ng)
OT- Operatsion  tavakkalchilik
BT- Bozor tavakkalchiliklari
OT-Operatsion tavakkalchilik summasi. Bu bankning kundalik operatsiyalaridan kelib chiqadigan xatolar, 

texnik muammolar, firibgarlik, hatto tabiiy ofatlar bilan bog‘liq xavflar.
OT= (100/K1min)*(so‘nggi 3 yil o‘rtacha yalpi daromad*15%)
K1min- regulyativ kapital uchun minimal talab (13%).
Yalpi daromad- (foizli daromadlar- foizli xarajatlar)+ (foizsiz daromadlar-foizsiz xarajatlar). Agar bir yilda 

yalpi daromad 0 yoki salbiy bo‘lsa- o‘sha yil hisobdan chiqariladi. 
BT-Bozor tavakkalchiliklari summasi. Bu valyuta o‘zgarishidan keladigan xavf.
BT= (100/K1min)* (Ochiq valyuta pozitsiyasi*10%)
Bundan tashqari, leveraj koeffsiyenti tushunchasi bor. Leveraj koeffitsiyenti — bu bankning I darajali kapitali 

(asosiy kapitali) bankning umumiy aktivlariga nisbatan qancha ulushni egallashini ko‘rsatadigan ko‘rsatkich. 
Minimal talab 6% qilib belgilangan. Ya’ni har 100 so‘mlik aktivga kamida 6 so‘mlik “sof va ishonchli kapital” 
kerak. Leveraj koeffisiyent, bu risksiz, soda, xavfsizlik baholash ko‘rsatkichi hisoblanib, Basel III tomonidan 
banklarning haddan tashqari risk olib ishlashini cheklash uchun joriy qilingan.

Banklarning iqtisodiyotdagi ahamiyati juda ko‘pqirrali bo‘lib, ularning asosiylari quyidagilardan iborat:
•	 Jamiyatdagi vaqtinchalik bo‘sh pul mablag‘larni tegishli shartlar asosida o‘ziga jalb etadi;

•	 Qo‘shimcha moliyaviy mablag‘larga ehtiyoji mavjud xo‘jalik yurituvchi subyektlar va aholiga qaytarishlik, 
to‘lovlilik, muddatlilik va ta’minlanganlik asosida mablag‘lar beradi;

•	 Milliy valyutaning emissiyasini tashkil etadi va uning barqarorligini ta’minlash doirasida pul-kredit 
siyosatini amalga oshiradi;

•	 Pul aylanmasini tashkil etadi va uning tartibini belgilaydi;
•	 Iqtisodiy munosabatlarga kirishuvchi subyektlar o‘rtasida hisob-kitob va to‘lovlarni amalga oshirishda 

vositachilik qiladi;
•	 Bozor ishtirokchilariga turli darajadi komission va maslahat xizmatlarini amalga oshiradi;
•	 Aholiga va mijozlarga trast va depozitar xizmatlarini taklif etadi;
•	 Vaqtinchalik bo‘sh pul mablag‘larini jamg‘arish asosida ularni iqtisodiyotning tegishli tarmoqlariga qayta 

taqsimlashda namoyon bo‘ladi [5].

T A D Q I Q O T  M E T O D O L O G I YA S I
Mavzuni o‘rganishda umumiylikdan xususiylikka va aksincha tartibda deduktsion yoki induktsion 

usullardan foydalanish samarali bo‘ldi. Ilmiy tahlil jarayonida ana shu ilmiy tadqiqot usullari, xususan, kuzatish, 
umumiylashtirish, guruhlash, taqqoslash, tahlil qilishda sintetik va analitik usullardan keng foydalanildi.

T A H L I L  V A  N A T I J A L A R
O‘zbekiston Markaziy banki 2025-yil 1-oktabr holatiga ko‘ra, bank sektori bo‘yicha asosiy moliyaviy 

ko‘rsatkichlarning barqaror o‘sishini ko‘rsatgan ma’lumotlarni e’lon qildi. Tijorat banklarining jami aktivlari 866,8 
trln. so‘mni tashkil etib, o‘tgan yilning shu davriga nisbatan 17 foizga o‘sdi. Kredit portfeli 582,2 trillion so‘mga 
(+13 foiz), jami kapital 130,4 trillion so‘mga (+19 foiz), depozitlar esa 371,5 trillion so‘mga (+29 foiz) o‘sdi. Jami 
aktivlarning 65 foizini, kredit portfelining 68 foizini, kapitalning 61 foizini va depozitlarning 52 foizini nazorat 
qiluvchi davlat banklari moliya sektorida ustunlik qilishda davom etmoqda. Davlat banklari orasida 145,2 trillion 
so‘m aktivlari bilan Ozbekiston Milliy Banki yetakchilik qilmoqda (tijorat banklarining umumiy aktivlarining 17 
foizi), uchinchi o‘rinda “Agrobank” 100,99 trillion so‘m (12 foiz) va “O‘zsanoatqurilishbank” 95,21 trillion so‘m 
(11 foiz). Kreditlar hajmi bo‘yicha, shuningdek, O‘zMB 104,82 trillion so‘m (jami 18 foiz) bilan yetakchi, uchinchi 
o‘rinda “Agrobank” 77,03 trillion so‘m (13 foiz) va “O‘zsanoatqurilishbank” 66,6 trillion so‘m (11 foiz) hisoblanadi 
[3]. 

1-rasm. Bank tizimining kapital yetarliligi ko‘rsatkichi dinamikasi [2].

2024-yilda bank tizimining jami kapitali hajmi 18 foizga oshib, 115 trln so‘mga, ustav kapitali hajmi 22 foizga 
o‘sib, qariyb 84 trln so‘mga yetdi. Regulyativ kapital hajmi 18 foizga oshib, 124,8 trln so‘mni va tavakkalchilikka 
tortilgan aktivlar 19 foizga ko‘payib, 719 trln so‘mni tashkil qildi. Kapital monandligi ko‘rsatkichi 17,4 foizni 
tashkil etib (minimal talab 13%), o‘tgan yil darajasida (17,5%) saqlanib qoldi.

2-rasm. 2024-yilda “Oilaviy tadbirkorlikni rivojlantirish dasturlari” doirasida tijorat banklari tomonidan kredit 
ajratish dinamikasi [2].

Oilaviy tadbirkorlikni rivojlantirish dasturlari doirasida aholini tadbirkorlik faoliyatiga keng jalb qilish va 
qo‘shimcha daromad manbalarini shakllantirish hamda kichik tadbirkorlik subyektlarini moliyaviy qo‘llab-
quvvatlash maqsadida so‘nggi 7 yilda jami 50 trln so‘mdan ortiq imtiyozli kreditlar ajratilib, 2,3 millionga yaqin 
aholining daromad topishga qaratilgan faoliyat bilan shug‘ullanishiga zamin yaratildi. 2024-yilda dasturlar 
amalga oshirilishi davom ettirilib, asosiy e’tibor, yoshlar va xotin-qizlarni daromadli mehnat bilan band qilishga 
qaratildi va hokim yordamchilari tavsiyalari asosida 372 mingdan ortiq loyihalarga jami 6,8 trln so‘mdan ortiq 
imtiyozli kreditlar ajratildi. Ushbu imtiyozli kreditlar hisobidan, yoshlarning tadbirkorlik tashabbuslarini qo‘llab-
quvvatlashga yo‘naltirilgan 150 mingdan ortiq loyihalariga 2,7 trln so‘mlik va xotin-qizlarning 203 mingdan ortiq 
loyihalariga 3,2 trln so‘mlik kreditlar ajratildi. Dasturlar doirasida ajratilgan kreditlarning 495 mlrd so‘mi (7%) 
yuridik shaxslar va yakka tartibdagi tadbirkorlar, 6,3 trln so‘mi (93%) o‘zini o‘zi band qilgan jismoniy shaxslar 
hissasiga to‘g‘ri keldi. Shuningdek, 2024-yilda ajratilgan kreditlarning 3,6 trln so‘mi qishloq xo‘jaligi (shundan, 
chorvachilik 1,5 trln so‘m, issiqxona tashkil etish uchun 567 mlrd so‘m, meva-sabzavot va bog‘dorchilik uchun 
518 mlrd so‘m), 1,9 trln so‘mi xizmat ko‘rsatish, 838 mlrd so‘mi hunarmandchilik yo‘nalishi uchun hamda 433 
mlrd so‘mi ishlab chiqarish va boshqa sohalarga yo‘naltirilgan.

Tadbirkorlik subyektlarining biznes tashabbuslari qo‘llab-quvvatlash hamda investitsion loyihalarini 
moliyalashtirish, shuningdek, yangi ish o‘rinlari yaratish orqali aholining bandligini ta’minlash va qo‘shimcha 
daromad olish imkoniyatlari kengaytirishda banklarning o‘rni va roliga katta ahamiyat berilmoqda. 2024-yilda 
tadbirkorlik faoliyatini qo‘llab-quvvatlash borasidagi 539 mingdan ortiq loyihalarga tijorat banklari tomonidan 
jami 160 trln so‘m miqdorida kredit mablag‘lari yo‘naltirildi.

3-rasm. 2024-yilda tadbirkorlik faoliyatiga ajratilgan kreditlar ulushi [2].

Xususan, ushbu kreditlarning 92,4 trln so‘mlik yoki 2023-yilga nisbatan 26 foizga ko‘p qismi kichik va 
o‘rta tadbirkorlikni, shu jumladan, oilaviy tadbirkorlikni, xotin-qizlar va yoshlarning tadbirkorlik tashabbuslarini 
moliyaviy qo‘llab-quvvatlash maqsadlariga 538 mingdan ortiq loyihalarga yo‘naltirildi. 2024-yilda tijorat banklari 
tomonidan savdo va xizmatlar sohasidagi tadbirkorlik subyektlarining qariyb 69 mingdan ortiq loyihalarini 
moliyalashtirish uchun 61,3 trln so‘m miqdorida kredit mablag‘lari yo‘naltirildi. Ushbu mablag‘larning 25 trln 
so‘mi xizmatlar sohasidagi loyihalarga, 15,7 trln so‘mi savdo faoliyatiga va 20,6 trln so‘mi xizmatlar sohasidagi 
tadbirkorlarning aylanma mablag‘larini to‘ldirish uchun ajratilgan. Turizm faoliyatini qo‘llab-quvatlash uchun 
tijorat banklari tomonidan 5 771 ta tadbirkorlik subyektiga 4,6 trln so‘mdan ortiq kreditlar ajratildi.

X U L O S A  V A  T A K L I F L A R
Xulosa qilib aytganda, mamlakatning iqtisodiy farovonligida aynan mamlakatning bank tiziminining o‘rni 

muhim. Mamlakatda aholi orasida pul aylanmasini aynan banklar va moliyaviy tashkilotlar tashkil qiladi. Shuning 
uchun ham, bankning inqirozga uchrashiga hech qaysi hukumat yoki Markaziy Bank yo‘l qo‘ymaydi. Bankrotlik 
holatiga kelganda, unda qisqa muddatli kredit ajratadi va bank likvidligini saqlab qolishiga sharoit yaratib beradi. 
Umuman olganda, hozirgi davrda O‘zbekiston bank tizimi o‘tgan yillarga nisbatan ancha yaxshilangan. Markaziy 
Bankning yillik hisobotlarida berilgan bankning barqarorlik ko‘rstakichlarining barchasi ijobiy natijalarni ko‘rsatib 
turibdi.

El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

